ՀԻՄՆԱՎՈՐՈՒՄ

««Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հան​րա​պե​տության կա​ռա​վա​րության 2019 թվականի դեկտեմբերի 26-ի N 1919-Ն որոշ​ման մեջ փոփո​խություններ կատարելու մասին» ՀՀ կառավարության որոշման նախագծի

1. Անհրաժեշտությունը. ՀՀ կառավարության 2020թ. սեպտեմբերի 27-ի N 1586-Ն որոշմամբ Հայաստանի Հանրապետության ամբողջ տարածքում հայտարարված ռազմական դրությամբ պայմանավորված ընթացիկ գործունեության լրացուցիչ ծախսերի ֆինանսավորում:
  2. Ընթացիկ իրավիճակը և խնդիրները. 2020թ. սեպտեմբերի 27-ի առավոտյան Ադրբեջանի Հանրապետության զինված ուժերի ստորաբաժանումների կողմից Արցախի Հանրապետության ուղղությամբ սկսվել են լայնածավալ ռազմական գործողություններ: Հիմք ընդունելով, որ Հայաստանի Հանրապետությունը հանդիսանում է Արցախի Հանրապետության ժողովրդի անվտանգության երաշխավորը և առկա է Հայաստանի Հանրապետության վրա զինված հարձակման անմիջական վտանգ, ՀՀ կառավարության 2020թ. սեպտեմբերի 27-ի N 1586-Ն որոշմամբ Հայաստանի Հանրապետության ամբողջ տարածքում հայտարարվել է ռազմական դրություն և հայտարարվել է ընդհանուր զորահավաք:
3. Տվյալ բնագավառում իրականացվող քաղաքականությունը. ՀՀ զինված ուժերի կարիքների ապահովման գործընթացի իրականացումը:
         4. Կարգավորման նպատակը և բնույթը. ՀՀ 2020 թվա​կանի պետական բյուջեի ՀՀ պաշտպանության նախարարության կողմից իրականացվող «1169. ՀՀ պաշտպանության ապահովում» ծրագրի «11001. Ռազմական կարիքների բավարարում» և «31001. ՀՀ պաշտպանության նախարարության շենքային պայմանների բարելավում» միջոցառումների շրջանակներում վերաբաշխումների իրականացման միջոցով ՀՀ ՊՆ համակարգի ընթացիկ գործունեության լրացուցիչ ծախսերի ֆինանսավորմանն ուղղել 3.186.539,5 հազ.դրամ:

5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

       Վերը նշված նախագծի ընդունումը ՀՀ 2020 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում: 

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
